Nafarroako Parlamentuko Mahaiak, 2017ko azaroaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea María Luisa De Simón Caballero andreak aurkeztutako galdera, jakitekoa zertan den negoziazio-prozesua Hezkuntzako Mahai Sektorialean, Hezkuntza Publikoaren Sistemaren kalitatea hobetzeko itun berri bat lortze aldera.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2017ko azaroaren 13an
Lehendakaria: Ainhoa Aznárez Igarza
GALDERAREN TESTUA
Izquierda-Ezkerrako foru parlamentarien elkarteko Marisa de Simón Caballero andreak, Erregelamenduan ezarritakoaren babesean, gaurkotasun handiko honako galdera hau aurkezten du, Nafarroako Gobernuak heldu den azaroaren 16ko Osoko Bilkuran ahoz erantzun dezan:
Nafarroako Parlamentuko Hezkuntza Batzordean Izquierda-Ezkerrak aurkeztutako mozio bat onetsi zen 2016ko maiatzaren 16an. Haren bidez, Nafarroako Gobernua premiatu zen “Hezkuntzako Mahai Sektorialean negoziazio-prozesu bat urgentziaz abian jarri eta haren epeak zehaztera, Nafarroan Hezkuntza Publikoaren Sistemaren kalitatea hobetzeko akordio berri bat lortze aldera, arrakastaz heldu ahal izateko gaur egun gizarteak hezkuntzari planteatzen dizkion erronkei eta, halaber, irakaskuntza publikoko ikastetxeek eta irakasleek galdu dituzten baldintzak berreskuratu ahal izateko”.
Hartara, negoziazio-prozesu bat abiatu da Hezkuntzako Mahai Sektorialean, hezkuntza publikoan hezkuntzaren kalitatea hobetzeko itun berri bat lortze aldera.
Hori dela eta, hau jakin nahi dugu:
– Zertan da negoziazio-prozesu hori?
Iruñean, 2017ko azaroaren 9an
Foru parlamentaria: Marisa de Simón Caballero
